
Inatsisartunut ilaasortaq 

Hr. Hans Aronsen 

  

  

§37 naapertorlugu apeqquteqaat 2014/60-mut akissuteqaat 

 

Inatsisartut suleriaasianni § 37 naapertorlugu Naalakkersuisunut imaattunik 

apeqquteqarpunga. 

(Inatsisartuni ilaasortaq Hans Aronsen, Inuit Ataqatigiit) 

 

Apeqqut: 

 

1. Qaasuitsup kommuniani kommunalbestyrelsimi ilaasortat ilaasa 

kommuni 2009-mi pilersinneqarneraniit avitsinissamik suliaqar-

nerisa kingorna, Kommunip avinneqarnissaanik innuttaasunik 

taasisitsinissamik suliniuteqartoqarnera Naalakkersuisunit inat-

sisitigut tamakkiisumik tunngavissaqarluartutut isigineqarpa? 

 

Akissut: Kommuninut piginnaatitsisarnermut maleruagassat naapertorlu-

git kommuni innuttaasunut isumasiuiffiusumik qinersititsisinnaapput. 

 

2. Naalakkersuisut Qaasuitsup kommuniani kommunip avinneqar-

nissaanut taasisitsinissaq piffissamik eqquilluartuusoraat? 

 

Akissut: Kommunit namminersornerat naapertorlugu kommunip nammi-

neerluni innuttaasunut isumasiuiffiusumik taasititsinissamut piffissaq 

atorneqartussaq aalajangertussaavaa. Tassunga atatillugu ilisimatitsis-

sutigineqarsinnaavoq, Namminersorlutik Oqartussat kommunillu aam-

malu KANUKOKA suleqatigiillutik aaqqissuusseqqinnissamik nalilersuil-

lutik aallartissimammata, tassungalu ilanngullugu innuttaasunut apeq-

qutit immersorlugit akisassat atorlugit aaqqissuusseqqinnissap qanitami 

oqartussaaqatigiinnermut isumaanik misissuinerit ingerlanneqassallutik. 

Naliliineq 2015-ip qiteqqunnerani politikkikkut oqallinnissamut saqqum-

miunneqassaaq, tamatumalu kingorna inatsisiliortoqassappat taanna 

2016-imi aalajangiiffigineqarsinnaalluni. 

 
Naliliinissaq innuttaasunut isumasiuiffiusumik taasititsinissamut, qaam-

matit tulliuttut ingerlanerini Qaasuitsup Kommuniani ingerlanneqar-

tussamut attuumassuteqanngilaq, naliliinerullu ilaata inernerisinnaa-

saanit killeqartorujussuit paasititsiniaanermut, Qaasuitsup Kommuniata 

innuttaasunut isumasiuiffiusumik taasititsinissaa sioqqullugu pisussamut 

atorneqarnissaat angumerineqarsinnaassaaq. 

 

3. Naalakkersuisut isumaqarpat Qaasuitsup kommuniata pilersinne-

qarnera tamat oqartussaaqataanerannik innarliisoq? 

 

Akissut: Apeqqut 2-mut akissuteqaat innersuussutigineqarpoq. Tassani 

naliliinerit inerneri utaqqineqartariaqassapput. 

4. Qaasuitsup kommuniani kommunip avinneqarnissaa pillugu in-

nuttaasunik 25. marts 2014-mi taasisitsinissamut kommuni inat-

sisitigut periarfissaqarpa? 

 

Akissut: Apeqqut 1-imut akissuteqaat innersuussutigineqarpoq. Nalilii-

neq malillugu taasititsinermi qulequttap ersarissuunissaa paatsuugas-

saannginnissaalu, aammalu taasititsinerup paasititsiniaanermik tunnga-

veqartumik ingerlanneqarnissaa pingaaruteqarpoq. Tamanna kommunal-

bestyrelsip akisussaaffigaa. 

 

 

 

Inussiarnersumik inuulluaqqusillunga 

 

 

 

Vittus Qujaukitsoq 


